VENDIM
Nr. 39, daté 6.7.2016

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Bashkim Dedja kryetar i Gjykatés Kushtetuese

Vladimir Kristo anétar i « «
Sokol Berberi anétar i « «
Vitore Tusha anétare e « «
Altina Xhoxhaj anétare e « «
Fatmir Hoxha, anétar 1 « «
Besnik Imeraj anétar i « «
Fatos Lulo anétar i « «

me sekretare Edmira Babaj, né datén 4.5.2016, mori né shqyrtim né seancé plenare, mbi bazé
dokumentesh, ¢éshtjen me nr. 24 Akti qé 1 pérket:

KERKUESE: Shogéria “Podgorica 20007 sh.p.k., pérfagésuar nga Sami Podgorica

SUBJEKT 1 INTERESUAR: Ministria e Zhvillimit Ekonomik, Turizmit, Tregtisé¢ dhe
Sipérmarrjes, Avokatura e Shtetit

OBJEKTI: Shfuqizimi si i papajtueshém me Kushtetutén e Republikés sé Shqipérisé i
vendimit nr. 00—2015-1586 (221), daté 29.4.2015 té Kolegjit Civil té Gjykatés sé Larté.

BAZA LIGJORE: Nenet 42, 131/f dhe 134/1/g t¢ Kushtetutés s¢ Republikés sé Shqipérisé;
neni 6 i KEDN]J-sé; ligji nr. 8577, daté 10.2.2000, “Pér organizimin dhe funksioni-min e Gjykatés
Kushtetuese té€ Republikés sé Shqipérisé”.

GJYKATA KUSHTETUESE,

pasi dégjoi relatorin e ¢éshtjes Fatos Lulo, mori né shqyrtim pretendimet me shkrim té
kérkueses, shoqérisé “Podgorica” sh.p.k., qé kérkoi pranimin e kérkesés, prapésimet me shkrim
té subjektit té€ interesuar, Avokaturés s¢ Shtetit, q¢é kérkoi rrézimin e kérkesés, si dhe diskutoi
¢éshtjen né térési,

VEREN:
I

1. Sipas akteve bashkélidhur kérkesés rezulton se mes shoqérisé “Podgorica 2000” sh.p.k. dhe
Ministrisé s¢ Ekonomisé, Tregtis¢ dhe Energjetikés (METE) éshté lidhur kontrata e girasé e datés
12.6.2000, me objekt dhénien me qira nga kjo e fundit té njé objekti 3-katesh né Qendrén Hidrotermale
Llixha Elbasan, me njé sipérfage 3000 m? nga t€ cilat 1.432 m? sipérfage nén objekt dhe 2276 m?
sipérfage funksionale.

2. METE, me shkresat e datave 27.6.2005, 16.8.2005 dhe 14.10.2005, i ka kérkuar shoqérisé
“Podgorica 2000 sh.p.k. zgjidhjen e kontratés dhe shlyerjen e girasé sé prapambetur.

3. Né datén 7.2.2006 rezulton se éshté marré né dorézim objekt, hotel i 1i, proné e shtetit, dhéné me
gira kérkueses (pala e paditur né procesin gjyqésor). Po né kété daté METE (pala paditése e
kundérpaditur né procesin gjyqésor) ka kérkuar gjyqésisht qé t€ llogaritet dhe t€ paguhet vlera e
prapambetur e girasé sé truallit dhe e ndértesés né masén 9.487 USD dhe 810.297 leké. Kérkuesja ka
paraqitur kundérpadi me objekt detyrimin e paditésit t€ kundérpaditur ti paguajé asaj vlerén e punimeve
t€ kryera né truallin, sipérfage funksionale 2276 m? né vlerén 9.759.698 leké.

4. Gjykata e Rrethit Gjyqésor Tirané, me vendimin nr. 2480, daté 30.3.2009, ka vendosur:
“Detyrimin ¢ palés sé paditur kundérpaditéise shogéria ‘“Podgorica 2000” sh.p.k. ti pagnajé paditésit té
kundérpaditur METE vlerén e qirasé sé ndértesés sé papagnar deri né datén 6.2.2006, né vierin 9,487 USD,
si dhe detyrimin e palés paditése 1¢ kundérpaditur, METE, ti paguajé té paditurit kundérpadités, shogérisé
“Podgorica 2000” sh.p.k., vierén e punimeve té kryera né truallin, sipérfage funksionale 2276 n? né vlerén
9.759.698 (nénté milioné e shtatéqind e pesédlyeté e nénté mijé e giashtéqind e néntédhjeté e teté) leké.”.



5. Gjykata e Apelit Tirané, me vendimin nr. 1121, daté 15.6.2010, ka vendosur 1énien né fuqi
t€ vendimit nr. 2480, daté 30.3.2009, té Gjykatés sé Rrethit Gjyqésor Tirané.

6. Kundér vendimit t€ Gijykatés sé Apelit Tirané ka ushtruar rekurs Avokatura e Shtetit. Kolegji
Civil 1 Gjykatés sé Larté, me vendimin nr. 00-2015-1586 (221), daté 29.4.2015, ka vendo-sur:
“Prishjen e vendimit nr. 1121, daté 15.6.2010 t& Gjykatés sé Apelit Tirané dhe dergimin e céshijes per rishqyrtim né
po até giykaté, me Getér trup giykues, lidbur me kundérpading. 1énien né fugi 1 vendimit nr. 1121, daté 15.6.2010,
1¢ Gyykatés sé Apelit Tirané pér pjesét e tera.”.

II

7. Kérkuesja, shogéria “Podgorica 2000” sh.p.k., i éhté drejtuar Giykatés Kushtetuese
(Gjykata) me kérkesé pér shfuqgizimin e vendimit objekt kérkese, duke pretenduar cenimin e sé drejtés
pér njé proces t€ rregullt ligior né kéto drejtime:

7.1 Eshté mohuar e drejta e mbrojtjes dhe e pérfagésimit té interesave té kérkueses, pasi ajo nuk
ka pasur dijeni pér zhvillimin e gjykimit né¢ Gjykatén e Larté (as né dhomén e késhillimit, as né
seanc€), pér shkak té moskomunikimit t€ rekursit sé¢ Avokaturés s¢ Shtetit. Né dosjen gjygésore
gjendet déftesa e komunikimit t€ rekursit me shénimin e avokatit mbrojtés “nuk jam mé avokat i
késaj ¢éshtjeje”.

7.2 Eshté cenuar parimi i sigurisé juridike, pasi vendimi i Gjykatés sé Apelit éshté ekzekutuar qé né
datén 8.7.2014.

8. Subjekti i interesuar, Avokatura e Shtetit, kundérshton pretendimet e kérkueses né kéto
drejtime:

8.1 Kérkuesja nuk i ka shteruar té gjitha mjetet juridike pér t'iu drejtuar Gjykatés Kushtetuese.
Vendimi i Gjykatés sé Larté qé ka rikthyer ¢éshtjen pér rigjykim né Gjykatén e Apelit nuk mund
té€ konsiderohet si njé vendim pérfundimtar pér efektet e gjykimit kushtetues, pasi nuk vendos né
ményré pérfundimtare mbi ¢éshtjen. Né té tilla raste kérkuesja 1 ka té gjitha mjetet e nevojshme
juridike pér mbrojtjen e interesave té saj juridike gjaté rigjykimit té€ ¢éshtjes, pérfshiré edhe
mbrojtjen kushtetuese prané késaj Gjykate.

8.2 Nuk kemi cenim té procesit t€ rregullt ligjor. Kérkuesja nuk ka arritur t€ provojé
pretendimet e saj pér mungesén e komunikimit té rekursit. Né dosjen gjyqésore gjendet e
administruar déftesa e komunikimit té€ rekursit e nénshkruar nga avokati mbrojtés. Njékohésisht
éshté administruar edhe prokura me ané té sé cilés kérkuesja autorizon avokatin pér ta
pérfagésuar né té tria shkallét e gjygésorit. Né dosjen gjyqésore nuk gjendet i administruar asnjé
akt noterial pér revokimin e késaj prokure ose ndonjé akt qé té vértetojé heqgjen doré té pérfaqe-
suesit nga gjykimi i késaj ¢éshtjeje. Gjithashtu, njoftimin pér kété ¢éshtje Gjykata e Larté e ka
béré me shpallje.

8.3. Né lidhje me pretendimin pér cenimin e parimit té sigurisé juridike, Gjykata e Larté ka
vepruar né pérputhje me kompetencat e saj ligjore. Neni 485/a i KPC-sé parashikon zgjidhjen e
pasojave kur nga Gjykata e Larté prishet vendimi, i cili éshté ekzekutuar térésisht apo pjesérisht,
duke parashikuar detyrimin e personit qé ka pérfituar té kthejé té gjitha pérfitimet e marra nga
ckzekutimi 1 vendimit.

ITI
Vlerésimi i Gjykatés Kushtetuese

A. Peér legjitimimin e kérkueses

9. Kérkuesja legjitimohet ratione personae, pasi parashikohet si subjekt nga neni 134/1/g i
Kushtetutés, si edhe ratione temporis, pasi kérkesa éshté paraqitur brenda afatit 2-vjecar té parashi-
kuar nga neni 30/2 i ligjit nr. 8577, daté 10.2.2000, “Pér organizimin dhe funksionimin e
Gjykatés Kushtetuese té Republikés sé Shqipérisé”.

10. Né lidhje me legjitimimin ratione materiae, né kushtet e dhénies sé njé vendimi qé ka
vendosur rikthimin e ¢éshtjes pér rigjykim, fillimisht duhet té analizohet ¢éshtja e legjiti-mimit té
kérkueses né bazé t€ nenit 131/f t€ Kushtetutés, lidhur me shterimin e té gjitha mjeteve juridike



pér mbrojtjen e té drejtave kushtetuese pérpara paraqitjes sé kérkesés né Gjykatén Kushtetuese.
11. Gjykata ka theksuar se, né kuptim t€ neneve 131/f dhe 134/1/¢g t¢ Kushtetutés, individi
mund t’i drejtohet késaj Gjykate pér pretendime g€ lidhen me cenimin e sé drejtés pér njé proces
té rregullt ligjor, vetém pasi t€ keté shteruar té gjitha mjetet juridike pér mbrojtjen e kétyre té
drejtave. Juridiksioni kushtetues pér shkeljen e té drejtave themelore pér njé proces té rregullt
ligjor béhet i mundur kur shterohen mjetet juridike té ankimit né gjykatat e zakonshme. Shterimi
1 mjeteve juridike pérbén kusht paraprak qé duhet té pérmbushet nga individi pérpara se ti
drejtohet Gjykatés Kushtetuese. Ky rregull nénkupton jo vetém qé individi t’i jeté drejtuar té
gjitha instancave té€ zakonshme, por edhe qé té gjitha pretendimet qé ngre né kété Gjykaté t’i keté
paraqitur mé paré né kéto instanca, té€ paktén né substancé, duke respektuar kérkesat formale dhe
afatet e parashikuara né ligjin procedural (shih vendimin nr. 31, daté 25.5.2015 té Gjykatés Kushtetuese).
12. Gjykata ka theksuar se neni 131/f i Kushtetutés ka té béjé me faktin se kontrolli i ushtruar
nga Gjykata, pérfshiré edhe rastet e shkeljes sé té drejtave t€ individit nga njé proces i parregullt
ligjor, éshté njé kontroll subsidiar, q¢ do té thoté se individi duhet ti keté shteruar mjetet dhe
rrugét e tjera ligjore. Juridiksioni kushtetues pér shkelje té té drejtave themelore pér njé proces té
rregullt béhet i mundur kur kérkuesi té keté shteruar mjetet e ankimit prané gjykatave té sistemit
gjygésor. Shterimi nénkupton qé kérkuesi duhet t’i shfrytézojé né shkallét e sistemit gjyqésor té
gjitha mjetet e lejueshme dhe mundésité procedurale pér vendosjen né vend té té drejtave té
pretenduara. Mjetet ligjore shterojné kur né varési té rrethanave té ¢éshtjes rregullat procedurale
nuk parashikojné mjete t€ tjera ankimi (sbih vendimin nr. 3, daté 26.1.2015 & Gyykatés Kushtetuese).

13. Po né kété drejtim, Gjykata ka vlerésuar se duke qené se mbrojtja kushtetuese ka njé
funksion subsidiar, ajo mund té kérkohet vetém pér njé vendim pérfundimtar, té ¢faré-dolloj
forme, qé pérmbyll procesin gjyqésor. Dhunimi i sé drejtés pér njé proces té rregullt ligjor, e
garantuar nga neni 42 i Kushtetutés, mund té pretendohet né Gjykaté vetém pasi té shterohen té
gjitha mundésité e ofruara nga sistemi i apelit dhe kjo vlen edhe né rastet kur procedurat
gjyqésore paraprake ¢ojné né njé réndim té€ métejshém ose né tejzgjatjen e dhuni-mit té késaj té
drejte (shih vendimin nr. 3, daté 26.1.2015 t¢ Gjykatés Kushtetuese).

14. NEé rastin objekt shqyrtimi, Gjykata véren se Gjykata e Larté e ka kthyer ¢éshtjen pér
rigiykim né Gjykatén e Apelit Tirané. Né raste analoge Gijykata éshté shprehur se vendime té
kétij lloji nuk mund té konsiderohen si vendime pérfundimtare, pér efektet e gjykimit kushtetues,
pasi ato nuk vendosin né ményré pérfundimtare mbi themelin e ¢éshtjes. Me fjalé té tjera,
vendime té kétij lloji, pér mé tepér kur procesi i themelit vazhdon té jeté né gjykim, nuk mund té
quhen pérfundimtare, né kuptim t€ nenit 131/f t¢ Kushtetutés. Né té tilla raste kérkuesi i ka té
gjitha mjetet ¢ nevojshme juridike pér mbrojtjen e interesave té tij gjaté rigjykimit té ¢éshtjes,
pérfshiré mé pas edhe mbrojtjen kushtetuese prané késaj Gjykate (shib vendimin nr. 48, daté
6.7.2015 t¢ Gyykatés Kushtetuese).

15. Pér sa mé sipér, Gjykata vleréson se kérkuesja nuk legjitimohet pér t'ju drejtuar késaj
Gjykate pasi nuk ka shteruar mjetet ligjore né kuptim té nenit 131/f t& Kushtetutés.

PER KETO ARSYE,

Gjykata Kushtetuese e Republikés sé Shqipé-risé, né mbéshtetje té neneve 131/f dhe 134/1/¢
té Kushtetutés, si dhe té neneve 72 e vijues té ligjit nr. 8577, daté 10.2.2000, “Pér organizimin
dhe funksionimin e Gjykatés Kushtetuese té Republikés sé Shqipérisé”’, me shumicé votash,

VENDOSI:

- Rrézimin e kérkesés.
Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Anétaré pro: Sokol Berberi, Vladimir Kristo, Fatmir Hoxha, Altina Xhoxhaj, Vitore
Tusha, Fatos Lulo, Besnik Imeraj



Anétaré kundér: Bashkim Dedja (kryetar)
MENDIMI PAKICE

1. Pér arsye se nuk ndaj té njéjtin géndrim me shumicén lidhur me pérfundimin e arritur né
kété ¢éshtje pér rrézim té kérkesés dhe argumentet mbi té cilat mbéshtetet ky géndrim, e ¢moj té
réndésishme té shprehem me mendim pakice.

2. Shumica éshté shprehur se: “N€ rastin objekt gjykimi, Gjykata e Larté e ka kthyer ¢éshtjen
pér rigiykim né Gjykatén e Apelit Tirané. Vendime té kétij lloji nuk mund té konsiderohen si
pérfundimtare pér efekt té gjykimit kushtetues, pasi ato nuk vendosin né ményré pérfundimtare
mbi themelin e ¢éshtjes. Me fjalé té tjera vendime t€ kétij lloji, pér mé tepér kur procesi i themelit
vazhdon t€ jeté né gjykim, nuk mund t€ quhen pérfundimtare né kuptim té nenit 131/f &
Kushtetutés. N¢ té tilla raste kérkuesi i ka t€ gjitha mjetet e nevojshme juridike pér mbrojtjen e
interesave té tij gjaté rigjykimit té ¢éshtjes, pérfshiré mé pas edhe mbrojtjen kushtetuese prané
késaj Gjykate” (f 74 7 vendimii).

3. Ashtu sikundér shumica evidenton, Gjykata e Larté, me vendimin nr. 00-2015-1586, daté
29.5.2015, e ka kthyer ¢éshtjen pér rishqyrtim né po té njéjtén gjykaté té Apelit, por me tjetér
trup gjykues, lidhur me kundérpadiné ([ 6 7 vendimii).

4. Kérkuesja pretendon para Gjykatés cenimin e procesit té rregullt ligjor pér shkak té
mungesés sé¢ mbrojtjes efektive me pérfaqésues né procesin gjyqésor té zhvilluar né Gjykatén e
Larté.

5. Bazuar né nenin 131/f t€ Kushtetutés, Gjykata Kushtetuese vendos pér gjykimin
pérfundimtar t€ ankesave té individéve pér shkeljen e té drejtave té tyre kushtetuese pér njé
proces té rregullt ligjor, pasi t€ jené shterur té gjitha mjetet juridike pér mbrojtjen e kétyre té
drejtave.

0. Gjaté jurisprudencés sé saj, Gjykata ka theksuar se shterimi nénkupton qé kérkuesi duhet t’1
shfrytézojé, né shkallét e sistemit gjyqésor, té gjitha mijetet e lejueshme dhe mundésité
procedurale pér vendosjen né vend té té drejtave té€ pretenduara. Mjetet ligjore shterojné kur né
varési té rrethanave té ¢éshtjes, rregullat procedurale nuk parashikojné mjete té tjera ankimi (shzh
vendimin nr. 15, daté 18.4.2007 té Gjykatés Kushtetuese). Shterimi 1 mjeteve pérbén parakusht qé
duhet pérmbushur nga kérkuesi, i cili para se ti drejtohet Gjykatés Kushtetuese, duhet té
vértetojé se ka pérdorur té gjitha mjetet ligjore té njohura nga ligji dhe té mjaftueshme pér té
rivendosur té drejtat e shkelura (shzh vendimin nr. 1, daté 19.1.2009 té Gyykatés Kushtetuese).

7. Né kéndvéshtrim té standardeve té mésipérme, kérkuesja nuk kishte mjet tjetér ankimi
efektiv, pérvecse né Gjykatén Kushte-tuese, dhe né kushtet kur ajo pretendon proces té
parregullt ligjor vetém nga procesi 1 zhvilluar nga Gjykata e Larté, kjo pérbén mjaftueshém shkak
pér shqyrtimin e ¢éshtjes nga Gjykata Kushtetuese pér pranimin ose rrézimin e kérkesés, pra pér
rrjiedhojé edhe pér vénien né vend té sé drejtés sé saj pér mbroijtje efektive me pérfaqésues ligjor.

8. Mendoj se né rastet e kthimit pér rigjykim nga Gjykata e Larté, ¢éshtja duhet paré rast pas
rasti, pasi nése veté gjykimi né Gjykatén e Larté shoqérohet me shkelje té procesit té rregullt
ligjor, ato mbeten t€ paverifikuara dhe t€ pakorrigjuara nga Gjykata Kushtetuese. Konklu-zioni
dhe gqéndrimi i shumicés a priori se mjafton qé ¢éshtja té jeté kthyer pér rigjykim nga Gijykata e
Larté dhe kjo nuk pérbén objekt gjykimi kushtetues, vjen né kundérshtim jo vetém me nenin
131/f té Kushtetutés dhe nenin 30/2 té ligjit organik té Gjykatés Kushtetuese, pasi kérkuesi i ka
shteruar mjete e ankimit né té tria shkallét e gjykimit, por edhe me nenin 42 té Kushtetutés dhe
nenin 6 t&¢ KEDN]J-sé, pér njé gjykim brenda njé afati té arsyeshém. Kjo pér faktin se, sipas
géndrimit té shumicés, Gjykata e Larté mund ta kthejé disa heré pér rigjykim ¢éshtjen, duke
tejzgjatur procesin dhe ky lloj vendimi nuk ka asnjé mjet tjetér pér t'u kontrolluar (né rastin
konkret ankimi né Gjykatén Kushtetuese), ndérkohé qé veté ky vendim i kthimit pér rigjykim
mund t€ jeté marré né kundérshtim me procesin e rregullt ligjor.

9. Prandaj edhe né kuptimin kushtetues, interpretimi qé i bén shumica shterimit t€ mjeteve, té
cilin e lidh me njé gjykim pérfundi-mtar pér themelin e ¢éshtjes, i kufizon aksesin kérkueses pér



mbrojtje efektive té sé drejtés pér proces té rregullt ligjor né pérputhje me nenin 42 té
Kushtetutés.

10. Pér sa mé lart, mendoj se pavarésisht se pér themelin ¢éshtja kishte kaluar pér rigjykim
prané Gjykatés sé Apelit, kérkuesja e plotéson kriterin e shterimit té mjeteve sipas nenit 131/f té
Kushtetutés, pér rrjedhojé vendimi nr. 00-2015-1586, daté 29.5.2015, 1 Kolegjit Civil té Gjykatés
s¢ Larté, duhej paré nga shumica né drejtim té respektimit té standardeve pér proces té rregullt
ligior, nése géndrojné pretendimet e saj pér mungesén e mbrojtjes efektive né procesin e
zhvilluar né Gjykatén e Larté.

Kryetar: Bashkim Dedja

